
                                                АЛҒЫ СӨЗ
         Қазақстан Республикасы жоғары білім беретін оқу ордаларында өткізілетін педагогикалық тәжірибелер - университет магистранттары үшін ұстаздық мамандықты игеру барысындағы аса маңызды да жауапты, игілікті шаралардың қатарына жатады. Магистранттар өздерінің университет қабырғасында қазақ әдебиетінің тарихы мен теориясы жөнінде алған білімдері мен дағдыларын іс жүзінде, нақты тәжірибе үстінде өмірмен байланыстыра жүзеге асыруға кіріседі. Олар жоғары мектептің ішкі-тысқы тыныс-тіршілігімен, оқу-педагогикалық және тәлімдік-тәрбиелік үдерістерінің сан алуан түрлерімен танысады.
         Міне, тура осындай өте зәру қажеттіліктердің үдесінен қарағанда, педагогикалық іс-тәжірибеден уақтылы өтудің магистрант жастарға, болашақта ұстаздық қызметті өзіме мәңгілік серік етемін деушілерге үйретер тағлымы айрықша зор болмақ.  Сондықтан, екінші курс магистрлеріне кезекті оқу тәжірибесі аясында тағы да жоғары мектеп көлемінде, бірінші-төртінші курстар аралығында, қазақ әдебиеті тарихы мен әдебиеттану пәндерінің жүргізілу ырғағы жайлы, ол бойынша оқылатын дәрістер мен семинар сабақтарының түр-тұрпаты мен аудиториядан тыс жұмыстары туралы талмай пысықтай түсудің, жалықпай қайталай берудің еш артықшылығы жоқ. Мұндай практикалар қайта магистрлердің ойына ой қосады, іс-тәжірибелер арқылы әдістемелік-әдіскерлік шеберліктерін ұштап, білік-білім қорын байытады.
ПЕДАГОГИКАЛЫҚ ТӘЖІРИБЕНІҢ МАҚСАТЫ МЕН      МІНДЕТТЕРІ:
-  Жоғары оқу орындарының ішкі түзілісі жайлы біліктерін одан әрі тереңдете отырып, ондағы әдебиет сабақтарының алатын орнын, бағасын айқындап көрсету мақсат етіледі.
-   Педагог-тәлімгер, ғылыми қызметкер ретіндегі жоғары мектеп оқытушысының сан - салалы еңбегімен таныстырылады.

-   Қазақ әдебиетінің тарихы мен теориясынан бұған дейін алған білімдерін іс жүзінде кәдеге жаратуларына жол ашу міндет саналады.                                          
 -   Қазақ әдебиеті тарихы мен теориясын оқытудың амалдары, жоба-жолдары туралы әдістемелік нұсқаулар жазып келе жатқан әдіскер ғалымдарымыздың
еңбектерін тәжірибеде пайдалана отырып, магистранттардың өздерін де ойланып-толғануға жетелеу басты мақсат болып табылады.
 -  Магистранттарға әдебиет пәндерінен дәрістер оқыту мен 

семинар сабақтарын жүргіздірту арқылы, олардың алдарында отырған

бакалаврларды адамгершілікке, имандылыққа тәрбиелеудің амал-          

тәсілдерін қоса  үйрету көзделеді.
-   Болашақ  ЖОО оқытушысының кәсіптік білім-білігі және жеке  тұлғалық сапасын (рухани-адамгершілік табиғаты, өзіндік шығармашылық ойлау қабіліті, өзге әріптестерімен қарым-қатынас мәдениеті, тағы басқа да ұстанымдар) қалыптастыру  үнемі назарда болады.   

МАГИСТРАНТ-ПРАКТИКАНТТАРДЫҢ ПЕДАГОГИКАЛЫҚ ТӘЖІРИБЕ БАРЫСЫНДА АТҚАРАТЫН НЕГІЗГІ, ӨЗЕКТІ ЖҰМЫСТАРЫ:                                      
-  Қазақ әдебиеті пәндері бағдарламалары мен оқулықтары

материалдарын талдап, пәндердің нақты мазмұны мен теориялық тұжырымдарының арасындағы байланыстарды аша білуі керек.                             
-  Әдістемелік зерттеулердің қарапайым, оңтайлы түрлерін меңгеретіндей (байқау, сарапқа салу, эксперимент, анкета        

жүргізу, т.б.) деңгейде болуға ұмтылады.
-  Пәндер бойынша  силлабустар түзіп, жұмыстық оқу бағдарламаларын жасай алуға барынша жаттығады.. 
-  Дәрістер тақырыбын анықтап, оның жоспарларын жасап, қажетті әдебиеттерді екшей білуге дағдыланады.
-  Жоғары оқу орынындағы қазақ әдебиеті  пәндерінің нақты бөлімдерін, қозғайтын мәселелерін оқып үйренуге күш салады.

-   Бакалаврлардың оқу-танымдық белсенділіктерін және қоғамдық жұмыстарының алуан түрін ұйымдастыра алуы шарт. 
-   Дәрістер оқып, семинар сабақтарына дидактикалық материалдар дайындағанда, оны пайдалану тиімділігін, тәрбиелік мүмкіншілігін, эстетикалық тартымдылығын  әрқашан есте ұстауға дағдыланады..
-   Әр сипатта көрнекілік құралдар жасап, және сабақта техникалық құралдарды пайдалану тәсілдерін меңгеруі керек..

-    Бакалаврлардың ауызша жауаптары мен жазбаша жұмыстарын бағалау өлшемдерін білуі шарт..                                                              
        МАГИСТРЛІК ПЕДАГОГИКАЛЫҚ ТӘЖІРИБЕДЕГІ 
              ЖҰМЫС ТҮРЛЕРІНІҢ ОРЫНДАЛУ КЕСТЕСІ:                                                                    

	Атқарылат.

	Тапсырма түрлері
	Магистранттар кафедра түзілісі және аударматану пәндерінің 1-4-курстар бойынша жүргізілу тәртібімен жете танысады.

	Бақылау
	Магистранттар жұмысы үнемі әдіскер мұғалімдердің бақылауында болады. Қажетті кезде оларға тиісінше ақыл-кеңес беріледі.

